Ամփոփաթերթ
[bookmark: _GoBack]«Եվրասիական տնտեսական միության անդամ պետությունների կողմից արդյունաբերության ճյուղերում համատեղ կոոպերացիոն նախագծեր իրականացվելիս ֆինանսական աջակցություն տրամադրելու մասով «Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին» արձանագրության վերաբերյալ շահագրգիռ պետական մարմինների առաջարկությունների և առարկությունների մասին
	1. ՀՀ տարածքային կառավարման և ենթակառուցվածքների նախարարություն
	17.08.2023թ․

	
	№ ՎՏ/17․2/20522-2023

	Ե Զ Ր Ա Կ Ա Ց ՈՒ Թ Յ ՈՒ Ն
«Եվրասիական տնտեսական միության անդամ պետությունների կողմից արդյունաբերության ճյուղերում համատեղ կոոպերացիոն նախագծեր իրականացվելիս ֆինանսական աջակցություն տրամադրելու մասով «Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին» արձանագրության վավերացման/հաստատման նպատակահարմարության վերաբերյալ գույքային պարտավորություններ նախատեսող դրույթներ առկա չեն։
	Ընդունվել է ի գիտություն։

	2. ՀՀ ֆինանսների նախարարություն
	28.08.2023թ․

	
	№ 01/5-1/14928-2023

	Առաջարկություններ և դիտողություններ չկան։
Ե Զ Ր Ա Կ Ա Ց ՈՒ Թ Յ ՈՒ Ն
«Եվրասիական տնտեսական միության անդամ պետությունների կողմից արդյունաբերության ճյուղերում համատեղ կոոպերացիոն նախագծեր իրականացվելիս ֆինանսական աջակցություն տրամադրելու մասով «Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին» արձանագրության մեջ Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող  դրույթներ առկա չեն:
	Ընդունվել է ի գիտություն։

	3. ՀՀ ֆինանսների նախարարություն                                                              (լրացուցիչ պարզաբանում)
	20.10.2023թ․

	
	№ 04/5-1/20453-2023

	Հայտնում ենք, որ «Եվրասիական տնտեսական միության անդամ պետությունների կողմից արդյունաբերության ճյուղերում համատեղ կոոպերացիոն նախագծեր իրականացվելիս ֆինանսական աջակցություն տրամադրելու մասով «Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին» արձանագրության մեջ առկա են Հայաստանի Հանրապետության համար ֆինանսական պարտավորություններ նախատեսող դրույթներ, (մասնավորապես՝ Արձանագրության 1-ին հոդվածի 3-րդ կետի համաձայն՝ Եվրասիական տնտեսական միության բյուջեում ֆինանսական աջակցության համար տարեկան նախատեսվում են միջոցներ, որոնք ձևավորվում են անդամ պետությունների կողմից իրենց բյուջեների հատուկ, հակագնագցման և փոխհատուցման տուրքերի ընդհանուր գումարից Միության բյուջե կատարվող հատկացումներից) և տվյալ տարվա համար Հայաստանի Հանրապետության Ազգային ժողովի ընդունած «Պետական բյուջեի մասին» օրենքում չներառված պարտավորություններ, ուստի վերջինիս ընդունումը կհանգեցնի լրացուցիչ ծախսերի նախատեսման անհրաժեշտության, քանի որ ՀՀ 2023 թվականի պետական բյուջեով այդ ուղղությամբ գումարներ նախատեսված չեն: 
	Ընդունվել է ի գիտություն։

	4. ՀՀ արդարադատության նախարարություն
	14.07.2023թ․

	
	№ //32745-2023

	Արձանագրության վերաբերյալ դիտողություններ և առաջարկություններ չունենք:
Ե Զ Ր Ա Կ Ա Ց ՈՒ Թ Յ ՈՒ Ն
Արձանագրությունը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Արձանագրությունը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթների հիմքերով:
	Ընդունվել է ի գիտություն։

	5. Արտաքին գործերի նախարարություն
	01.08.2023թ․

	
	№ 1111/39619-23

	                               Ե Զ Ր Ա Կ Ա Ց ՈՒ Թ Յ ՈՒ Ն
 «Եվրասիական տնտեսական միության անդամ պետությունների կողմից արդյունաբերության ճյուղերում համատեղ կոոպերացիոն նախագծեր իրականացվելիս ֆինանսական աջակցություն տրամադրելու մասով «Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին» արձանագրությունը (այսուհետ նաև՝ Արձանագրություն) ստորագրվել է 2023թ. մայիսի 25-ին, քաղաք Մոսկվայում, Հայաստանի Հանրապետության վարչապետ Նիկոլ Փաշինյանի կողմից:
Արձանագրությամբ սահմանվում է ԵԱՏՄ անդամ պետությունների կողմից արդյունաբերության ոլորտում համատեղ կոոպերացիոն նախագծերի իրականացման նպատակով ֆինանսական միջոցների ձևավորման ընթացակարգը և ամրագրվում է, որ այդպիսի նախագծերի ընտրության ու իրականացման կարգը, ինչպես նաև ֆինանսական աջակցության ձևաչափը սահմանվում են համապատասխանաբար Եվրասիական միջկառավարական և Եվրասիական տնտեսական բարձրագույն խորհուրդների որոշումներով։
Արձանագրությամբ նախատեսվող փոփոխությունների նպատակն է՝ ստեղծել Եվրասիական տնտեսական միության շրջանակներում արդյունաբերության ոլորտների կոոպերացիոն ծրագրերի իրականացման համար ֆինանսական աջակցության նոր գործիք։
Արձանագրությունը ստորագրվել է Հայաստանի Հանրապետության, Բելառուսի Հանրապետության, Ղազախստանի Հանրապետության, Ղրղզական Հանրապետության և Ռուսաստանի Դաշնության միջև:
Արձանագրությունը ուժի մեջ է մտնում այն ուժի մեջ մտնելու համար անհրաժեշտ ներպետական ընթացակարգերն անդամ պետությունների կողմից կատարվելու մասին վերջին գրավոր ծանուցումն ավանդապահի կողմից դիվանագիտական ուղիներով ստացման օրվանից։
2023թ. հուլիսի 31-ի դրությամբ Արձանագրությունն ուժի մեջ չի մտել:
2023թ. հուլիսի 31-ի դրությամբ Արձանագրությունը ստորագրած կողմերից որևէ մեկը չի ավարտել Արձանագրության ուժի մեջ մտնելու համար անհրաժեշտ ներպետական ընթացակարգերը:
Հաշվի առնելով վերոգրյալը և ղեկավարվելով «Միջազգային պայմանագրերի մասին» ՀՀ օրենքի 11-րդ հոդվածի դրույթներով՝ ՀՀ ԱԳ նախարարությունը ՀՀ վարած արտաքին քաղաքականությանը համապատասխանելու տեսանկյունից նպատակահարմար է գտնում «Եվրասիական տնտեսական միության անդամ պետությունների կողմից արդյունաբերության ճյուղերում համատեղ կոոպերացիոն նախագծեր իրականացվելիս ֆինանսական աջակցություն տրամադրելու մասով «Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին» արձանագրության վավերացումը կամ հաստատումը։
	Ընդունվել է ի գիտություն։




